
NÓTA 

Chuig : An Mheitheal um Cheisteanna Sóisialta 

An doic. roimhe 
seo: 

5670/16 SOC 42 GENDER 3 ANTIDISCRIM 3 

Ábhar: Freagairt ar Rannpháirtíocht Straitéiseach an Choimisiúin don 
chomhionannas inscne agus  
Liosta Gníomhaíochtaí d'fhonn comhionannas LGBTI a chur chun cinn 
- Dréacht-Chonclúidí ón gComhairle  

 
 

Gheobhaidh na toscaireachtaí i gceangal leagan athbhreithnithe de na dréacht-Chonclúidí 

a d'ullmhaigh an Uachtaránacht. 

 

Na hathruithe sa leagan seo le hais an doiciméid a bhí ann roimhe seo (5670/16), taispeántar iad 

mar seo a leanas: tá an téacs nua i gcló trom nó i gcló trom agus líne faoi agus marcáiltear an méid 

a scriosadh le "[...]". 

 

Pléifear an doiciméad atá i gceangal sa Mheitheal um Cheisteanna Sóisialta ar an 16 Feabhra 2016. 

 

Tá forchoimeádais ghrinnscrúdaithe ghinearálta ag na toscairí uile maidir leis an téacs ina iomlán 

go dtí go mbeidh an cruinniú ann ar an 16 Feabhra 2016. 

Freagairt ar Rannpháirtíocht Straitéiseach an Choimisiúin don chomhionannas inscne agus  

Liosta Gníomhaíochtaí d'fhonn comhionannas LGBTI1 a chur chun cinn 

-Dréacht-Chonclúidí ón gComhairle 

 

DE BHARR AN MÉID SEO A LEANAS: 

 

4b. Luachanna fothaithe de chuid an Aontais is iad an urraim ar chearta an duine agus 

ar an gcomhionannas idir fir agus mná araon, faoi mar a luaitear iad sa Chonradh 

ar an Aontas Eorpach agus sa Chairt um Chearta Bunúsacha an Aontais Eorpaigh. 

 

24b.  Tá sé tábhachtach luachanna coiteanna amhail urraim ar chearta an duine agus comhionannas 

idir fir agus mná a chur chun cinn chomh maith le comhthuiscint go bhfuil cearta an duine 

uilíoch agus go mbaineann siad le gach duine beag beann ar, inter alia, inscne, 

gnéaschlaonadh nó féiniúlacht inscne. 

 

5. Foráiltear leis an gConradh ar Fheidhmíocht an Aontais Eorpaigh (CFAE) go ndíreoidh 

an tAontas ina chuid gníomhaíochtaí uile ar neamhionannais a dhíothú agus comhionannas 

idir mná agus fir a chur chun cinn, agus ar an leithcheal ar fhorais éagsúla a chomhrac, 

lena n-áirítear inscne agus gnéaschlaonadh agus a chuid beartas agus gníomhaíochtaí2 á sainiú 

agus á gcur chun feidhme agus tugtar de chumhacht don Chomhairle leis an gConradh 

gníomhú chun leithcheal ar na forais sin a chomhrac.3 

 

0. Thíolaic an Coimisiún le déanaí a Rannpháirtíocht Straitéiseach don Chomhionannas 

Inscne 2016 – 2019 agus Liosta gníomhaíochtaí chun comhionannas LGBTI a chur chun 

cinn. Réimsí leithleacha iad an comhionannas inscne […] agus an comhionannas LGBTI […] 

lena mbaineann dúshláin éagsúla agus mar sin éilíonn siad cuir chuige éagsúla. Mar sin féin, 

tá dúshláin choiteanna amhail […] steiréitíopaí agus noirm […] dhíobhálacha a chuireann bac 

leis an dul chun cinn i dtreo an chomhionannais inscne agus an chomhionannais LGBTI 

araon. I bhfianaise na ndifríochtaí, roinntear an tsraith seo de Chonclúidí ón gComhairle 

ina dhá roinn éagsúil, ag tabhairt aghaidh ar an dá ábhar ar leithligh. 

                                                 
1  Daoine leispiacha, aeracha, déghnéasacha, trasinscneacha agus idirinscneacha. 
2  Airteagal 8 agus 10 CFAE. 
3  Airteagal 19 CFAE. 

19. Leis an tsraith seo de Chonclúidí, cuirtear leis an obair a rinneadh cheana agus leis 

na gealltanais pholaitiúla ó Pharlaimint na hEorpa, ón gComhairle, ón gCoimisiún agus 

ó gheallsealbhóirí ábhartha eile, lena n-áirítear na doiciméid atá liostaithe in Iarscríbhinn I. 

a) Comhionannas inscne a chur chun cinn: Freagairt ar Rannpháirtíocht Straitéiseach 

an Choimisiúin don chomhionannas inscne 2016-19 

 

DE BHARR AN MÉID SEO A LEANAS: 

 

4. Prionsabal bunúsach de chuid an Aontais Eorpaigh, agus prionsabal a chumhdaítear 

sna Conarthaí é an comhionannas idir fir agus mná agus tá an prionsabal ar cheann 

de chuspóirí agus de thascanna an Aontais, agus is misean sonrach ag an Aontas é prionsabal 

an chomhionannais idir fir agus mná a phríomhshruthú ina ghníomhaíochtaí go léir.4 

 

6. Cumhdaítear an comhionannas idir fir agus mná in Airteagal 23 den Chairt um Chearta 

Bunúsacha an Aontais Eorpaigh. 

 

16.  (aistrithe ó níos faide síos) D'iarr Parlaimint na hEorpa agus an Chomhairle araon 

ar an gCoimisiún Straitéis a ghlacadh, leis an stádas foirmiúil céanna agus a bhí ag 

Straitéisí roimhe seo, don chomhionannas inscne don tréimhse i ndiaidh 2015. 

 

1. Sa chlár oibre atá aige don bhliain 2016, tá an Coimisiún tar éis a thiomantas a athdhearbhú 

chun leanúint lena chuid oibre d'fhonn comhionannas idir fir agus mná a chur chun cinn. 

 

2. Thíolaic an Coimisiún le déanaí a Rannpháirtíocht Straitéiseach don Chomhionannas Inscne 

2016-2019 lena leagtar amach cúig réimse tosaíochta: rannpháirtíocht na mban i margadh 

an tsaothair agus neamhspleáchas eacnamaíoch comhionann na mban agus na bhfear 

a mhéadú; bearnaí inscne an phá, an tuillimh agus na bpinsean a ísliú agus sa chaoi sin 

an bhochtaineacht i measc na mban a chomhrac; an comhionannas idir mná agus fir 

sa chinnteoireacht a chur chun cinn; an foréigean ar bhonn inscne a chomhrac agus cosaint 

agus tacaíocht a thabhairt d'íospháirtigh; agus an comhionannas inscne agus cearta na mban 

a chur chun cinn ar fud an domhain. 

                                                 
4  Airteagal 2 agus Airteagal 3(3) CAE agus Airteagal 8 CFAE 

8. Tá corpas suntasach reachtaíochta ag an Aontas lena gcuirtear comhlíonadh phrionsabal 

an chomhionannais idir fir agus mná chun cinn i réimsí na fostaíochta agus na rochtana 

ar earraí agus ar sheirbhísí. 

 

10. Bhí ról tábhachtach ag an Aontas comhionannas inscne a chur chun cinn ar fud an domhain 

agus tá sé tiomanta, inter alia, d'fhíorú iomlán agus éifeachtach Ardán Bhéising na Náisiún 

Aontaithe le haghaidh Gníomhaíochta. Ó 1999 ar aghaidh, ghlac an Chomhairle Conclúidí le 

sraith táscairí cainníochtúla agus cáilíochtúla maidir leis na príomhréimsí imní. 

 

11. Ag cruinniú mullaigh na Náisiún Aontaithe a reáchtáladh ar an 25-27 Meán Fómhair 2015, 

glacadh Clár Oibre 2030 don Fhorbairt Inbhuanaithe, lena n-áirítear sprioc ar leith chun 

"Comhionannas inscne a bhaint amach agus mná agus cailíní uile a chumhachtú" chomh 

maith leis an ngealltanas comhionannas inscne a phríomhshruthú i spriocanna eile. 

Le huilíocht an chláir oibre sin tugtar oibleagáidí agus deiseanna nua don Aontas chun gné 

na hinscne a phríomhshruthú go hiomlán i Straitéisí, i mbeartais agus i gcláir 

maoiniúcháin ábhartha uile an Aontais Eorpaigh agus chun measúnuithe tionchair 

ar inscne agus buiséadú inscne a chur chun cinn agus a chur chun feidhme go córasach 

agus chun faireachán agus meastóireacht a dhéanamh ar bheartais, lena n-áirítear trí shonraí 

fónta agus inchomparáide […] atá imdhealaithe de réir gnéis agus aoise a bhailiú, ag baint 

úsáide as sonraí atá ar fáil nuair is féidir, d'fhonn comhionannas inscne a bhaint amach, 

ní amháin i gcomhthéacs na gníomhaíochta seachtraí, ach laistigh den Aontas freisin. 

 

12. Cé gur tháinig laghdú ar na bearnaí inscne le scór éigin bliain anuas, tá neamhionannais ann 

i gcónaí agus tá dúshláin fós ann i roinnt de na príomhréimsí imní. Tá bearnaí inscne 

suntasacha ann go fóill san fhostaíocht, san fhéinfhostaíocht, san obair pháirtaimseartha, 

sa fiontraíocht agus sa chinnteoireacht, chomh maith le i bpá agus i bpinsin, agus mar sin tá 

baol níos airde bochtanais ann do mhná ná d'fhir. Tá níos mó seans ann go bhfuil 

ardoideachas críochnaithe ag mná ach fós féin tá siad go mór faoi ghannionadaíocht, 

mar shampla, sna léann agus i ngairmeacha STEM5.  Ina theannta sin, tá fir faoi 

ghannionadaíocht i réimsí amhail cúraim leanaí, an luathoideachas, an earnáil sláinte agus 

obair gan íocaíocht. Ag an am céanna tá foréigean bunaithe ar inscne agus steiréitíopaí inscne 

forleathan i gcónaí. 

                                                 
5  An eolaíocht, an teicneolaíocht, an innealtóireacht agus an mhatamaitic. 

13. Tá ról fíorthábhachtach ag fir chun dul chun cinn a áirithiú i dtreo an chomhionannais inscne, 

lena n-áirítear trí fhreagrachtaí cúraim do chleithiúnaigh a roinnt go cothrom, rud atá 
ar cheann de na réamhchoinníollacha do rannpháirtíocht iomlán na mban i margadh 
an tsaothair. Trí chreataí institiúideacha agus, nuair is iomchuí, reachtacha a chruthú 
lena gceadaítear níos mó fíor-shaoirse rogha phearsanta do mhná agus d'fhir sa réiteach idir 
an saol oibre, saol an teaghlaigh agus an saol príobháideach, tugtar buntáistí don dá inscne 
agus bealach chun fíor-chomhionannas de facto idir fir agus mná a chur chun cinn. 

 
14. De réir thuarascáil 2014 an Choimisiúin ar chomhionannas idir mná agus fir, ag an ráta 

athraithe atá ann faoi láthair, thógfadh sé 70 bliain eile chun comhionannas inscne a bhaint 
amach. Tá gá mar sin le gealltanas polaitiúil foirmiúil agus le tionscnaimh ghníomhacha 
bheartais chun dlús a chur faoin dul chun cinn agus chun ionchais na saoránach a shásamh. 
Réamhriachtanas don fhás eacnamaíoch, don rathúnas agus don iomaíochas is ea 
an comhionannas inscne freisin agus sa chaoi sin d'inbhuanaitheacht ár sochaithe. 

 
15.  
 
17. Sa Dearbhú ón bhFoireann trí Uachtaránacht a síníodh sa Bhruiséil ar an 7 Nollaig 2015, 

d'athdhearbhaigh Uachtaránacht na hÍsiltíre, Uachtaránacht na Slóvaice agus Uachtaránacht 
Mhálta an glao uathu do thionscnamh nua ón gCoimisiún lena leagfar amach Straitéis 
don chomhionannas idir fir agus mná 2016-2020 [ar cheart dlúthnasc a bheith aici leis an 
Straitéis Eoraip 2020 agus ar cheart Clár Oibre 2030 na Náisiún Aontaithe don Fhorbairt 
Inbhuanaithe a chur san áireamh léi]. 

 
18.  
 
DÉANANN COMHAIRLE AN AONTAIS EORPAIGH AN MÉID A LEANAS 
 
26. ATHDHEARBHAÍONN SÍ A hIARRATAS AR AN gCOIMISIÚN EORPACH stádas 

a rannpháirtíochta straitéisí don chomhionannas inscne 2016-2019 a fheabhsú trína glacadh 
mar Theachtaireacht, ar aon dul leis an tStraitéis don chomhionannas idir mná agus fir 
2010-2015 agus mar sin a ghealltanas a athdhearbhú maidir le comhionannas idir mná agus fir 
a chur chun cinn agus infheictheacht agus feasacht i leith an chomhionannais inscne a mhéadú 
i ngach réimse beartais. Ba cheart do Rannpháirtíocht Straitéiseach an Choimisiúin 
dlúthnasc a bheith aici leis an Straitéis Eoraip 2020, agus ba cheart Clár Oibre 2030 
na Náisiún Aontaithe don Fhorbairt Inbhuanaithe a chur san áireamh léi. 

IS MÓR AICI NA NITHE SEO A LEANAS 
 
20.  
 
21. Gealltanas an Choimisiúin comhleanúnachas a áirithiú idir na cúig phríomhréimse 

gníomhaíochta a leagtar amach sa Rannpháirtíocht Straitéiseach don chomhionannas inscne 
2016-2019 agus beartas seachtrach an Aontais Eorpaigh. 

 
22. Na cúig réimse tosaíochta don ghníomhaíocht agus na saincheisteanna cothrománacha 

a leagtar amach i Rannpháirtíocht Straitéiseach an Choimisiúin don  chomhionannas inscne 
2016-2019. 

 
24. ATHDHEARBHAÍONN SÍ a thábhachtaí atá sé neamhspleáchas eacnamaíoch comhionann 

na mban agus na bhfear a áirithiú, lena n-áirítear trí bhearta lena ndírítear ar ráta fostaíochta 
na mban agus na bhfear ó aois 20-64 a ardú go 75%, i gcomhréir leis an bpríomhsprioc 
a leagtar amach sa Straitéis Eoraip 2020, agus trí bhearta sonracha a dhéanamh, más gá, 
chun an sprioc sin a bhaint amach. 

 
25. CUIREANN SÍ IN IÚL GO LÁIDIR go bhfuil ról ríthábhachtach ag institiúidí an Aontais, 

an Institiúid Eorpach um Chomhionannas Inscne (EIGE), na Ballstáit, na comhpháirtithe 
sóisialta, comhlachtaí a chuireann comhionannas inscne chun cinn, agus an tsochaí shibhialta 
maidir le dlús a chur faoin dul chun cinn i dtreo an chomhionannais idir mná agus fir agus 
le háirithiú go mbainfear amach cuspóirí Rannpháirtíocht Straitéiseach an Choimisiúin 
don chomhionannas inscne 2016-2019. 

 
26a. CUIREANN SÍ IN IÚL GO LÁIDIR go dtugtar le cearta agus deiseanna cothroma agus 

rochtain chothrom ar acmhainní agus roinnt chothrom na bhfreagrachtaí cúraime agus clainne 
idir fir agus mná tacaíocht d'iliomad róil na mban agus na bhfear agus go bhfuil na rudaí 
sin rí-thábhachtach ar mhaithe lena leasa agus le leas a dteaghlaigh. Ba cheart aitheantas 
a thabhairt freisin don tábhacht shochaíoch a bhaineann le ról na dtuismitheoirí ó thaobh 
páistí a thógáil agus cúram a thabhairt do chleithiúnaigh eile. Ba cheart dlús a chur 
le hiarrachtaí an chothromaíocht idir saol na hoibre agus saol an teaghlaigh a fheabhsú 
d'fhonn tacú le mná agus le fir araon tríd an saolré ar fad agus é á chur san áireamh 
go bhfuil sé tábhachtach go mbeadh seirbhísí cúraim d'ardchaighdeán ar fáil chun 
go mbainfí amach cothromaíocht inscne. 

27. IARRANN SÍ AR AN gCOIMISIÚN na gníomhaíochtaí a leagtar amach ina Rannpháirtíocht 

Straitéiseach a chur chun feidhme gan mhoill agus i gcomhréir leis an gclár ama a leagtar 
amach innti sin; tionscnaimh nua a chur i láthair chun aghaidh a thabhairt ar na dúshláin 
a bhíonn os comhair tuismitheoirí a oibríonn agus cúramóirí ó thaobh na cothromaíochta idir 
saol na hoibre agus saol an teaghlaigh d'fhonn cothromaíocht inscne a chur chun cinn, 
lena n-áirítear trí roinnt chothrom na bhfreagrachtaí cúraim a spreagadh; bearta a dhéanamh 
chun na bagairtí agus na rioscaí a bhíonn os comhair mná dídeanaithe ach go háirithe 
a laghdú; agus cur leis na hiarrachtaí steiréitíopaí inscne a chomhrac; na bearnaí inscne 
a laghdú san fhostaíocht, i bpá, i dtuillimh agus i bpinsin; comhionannas inscne a chur chun 
cinn sa chinnteoireacht; agus na hiarrachtaí a neartú chun foréigean bunaithe ar inscne 
a chomhrac.  

 
27a.  IARRANN SÍ AR AN gCOIMISIÚN EORPACH AGUS AR NA BALLSTÁIT, i gcomhréir 

leis na hinniúlachtaí atá acu faoi seach, cur le hiarrachtaí agus le maoiniú, más gá, chun 
tacú le bearta agus straitéisí atá ann cheana agus/nó atá nua chun gach cineál foréigin 
in aghaidh ban agus cailíní a chomhrac trí bheartas cuimsitheach a chur i bhfeidhm 
a áiríonn bearta don chosc, don chosaint agus don phionósú, agus a théann i ngleic 
freisin le cineálacha nua foréigin; agus fir agus buachaillí a ghairm chun an foréigean 
in aghaidh ban agus cailíní a chomhrac agus a chosc. I ndáil leis an méid sin, iarrann sí 
ar na Ballstáit Coinbhinsiún Chomhairle na hEorpa chun foréigean in aghaidh na mban 
agus foréigean teaghlaigh a chosc agus a chomhrac, a shíniú, a dhaingniú agus a chur 
chun feidhme. 

 
27b. IARRANN SÍ AR AN gCOIMISIÚN EORPACH AGUS AR NA BALLSTÁIT, 

i gcomhréir lena n-inniúlachtaí faoi seach, dul i ngleic le gné chomhionannas inscne 
na himirce, an tearmainn, na mbeartas teifigh agus imeasctha, lena n-áirítear trí áirithiú 
go mbainfidh siad leas iomlán as cearta an duine agus trí bheart a dhéanamh chun 
imeascadh sóisialta agus eacnamaíoch a áirithiú do na mná uile. 

 
28. IARRANN SÍ AR AN gCOIMISIÚN EORPACH cur lena obair ar an gcomhionannas inscne 

agus plean gníomhaíochta nithiúil a thabhairt isteach chun go gcuirfear comhthéacs córasach 
agus infheicthe maidir le comhionannas inscne chun feidhme i ngach gníomh agus beartas 
de chuid an Aontais, comhionannas inscne a chur ar a chlár oibre agus Straitéis nua 
ar ard-leibhéal a ghlacadh don chomhionannas inscne i bhfoirm Teachtaireachta 
sula rachaidh a Rannpháirtíocht Straitéiseach don chomhionannas inscne 2016-2019 in éag.

29. IARRANN SÍ AR AN gCOIMISIÚN EORPACH AGUS AR NA BALLSTÁIT na gealltanais 

maidir le comhionannas inscne a cruthaíodh ar an leibhéal domhanda a chur chun feidhme 

agus faireachán a dhéanamh orthu, trí úsáid a bhaint as an nGrúpa Ardleibhéil 

um Príomhshruthú Inscne chun féachaint ar bhealaí nua le hobair leantach a dhéanamh 

ar na gealltanais sin, trí shineirgí a fhorbairt idir obair leantach AE ar Chlár Oibre Bhéising 

don Ghníomhaíocht agus an obair leantach a dhéanfar amach anseo ar leibhéal AE ar Chlár 

Oibre 2030 don Fhorbairt Inbhuanaithe. 

 

29d. IARRANN SÍ AR AN gCOIMISIÚN EORPACH AGUS AR NA BALLSTÁIT atreisiú 

a dhéanamh ar ghníomhaíocht sásraí institiúideacha náisiúnta chun mná agus 

comhionannas inscne a chur chun cinn, amhail comhlachtaí comhionannais 

atá ríthábhachtach chun comhionannas inscne de facto a chur ar aghaidh agus leanúint 

de bheith ag tacú leis sin, mar aon le gníomhaíocht Líonra Eorpach na gComhlachtaí 

Comhionannais (Equinet). 

 

29c. IARRANN SÍ AR AN gCOIMISIÚN EORPACH AGUS AR NA BALLSTÁIT bailiú, 

tiomsú, anailísiú, agus scaipeadh sonraí tráthúla, iontaofa agus inchomparáide atá 

dí-chomhbhailithe de réir aoise agus gnéis, a chur ar aghaidh tuilleadh, más cuí, i gcomhar 

le AE agus le hoifigí staidrimh náisiúnta agus trí úsáid iomlán a bhaint as cumas agus 

saineolas na hInstitiúide Eorpaí um Chomhionannas Inscne (EIGE), d'fhonn éascaíocht 

a dhéanamh ar chomhionannas inscne de facto a bhaint amach. 

 

30. IARRANN SÍ AR AN gCOIMISIÚN EORPACH faireachán a dhéanamh ar an dul chun cinn 

i réimse an chomhionannais inscne ina thuarascálacha bliantúla maidir le "Comhionannas 

idir Fir agus Mná", na tuarascálacha sin a ghlacadh i bhfoirm oifigiúil agus iad a úsáid 

i gcomhthéacs an tSeimeastair Eorpaigh chun príomhshruthú inscne a fheabhsú. 

 

30b. IARRANN SÍ AR AN gCOIMISIÚN EORPACH, ar aon dul lena oibleagáidí 

faoin gConradh, gné an chomhionannais inscne a ionchorprú, más infheidhme, nuair 

a bheidh cláir maoiniúcháin AE i ndiaidh 2020 á n-ullmhú. 

IARRANN SÍ AR NA BALLSTÁIT 

 

31. D'fhonn dlús a chur leis an dul chun cinn i dtreo comhionannas idir fir agus mná agus chun 

comhionannas de facto a bhaint amach, agus a gcúinsí náisiúnta á gcur san áireamh, an méid 

seo a leanas a dhéanamh: 

 

(a) obair i gcomhar leis an gCoimisiún Eorpach chun comhionannas idir fir agus mná 

a chur chun cinn, ar aon dul le Rannpháirtíocht Straitéiseach an Choimisiúin 

don chomhionannas inscne, 2016-2019; 

 

(aa) cur chun feidhme éifeachtach a straitéisí náisiúnta maidir le comhionannas inscne 

a áirithiú; 

 

(b) a áirithiú go ndéantar comhionannas idir fir agus mná a shaothrú go héifeachtach 

ina gcuid beartas náisiúnta agus, más infheidhme, ina gcuid gClár Náisiúnta 

um Athchóiriú i gcomhthéacs chur chun feidhme na Straitéise Eoraip 2020 

a d'fhormhuinigh an Chomhairle Eorpach i mí an Mheithimh 2014; 

 

(c) an obair leantach ar an gComhaontú Eorpach um Chomhionannas Inscne a fheabhsú 

trí úsáid iomlán a bhaint as sásraí, struchtúir agus táscairí atá ann cheana; agus 

 

(d) bearta a ghlacadh chun go n-éascófar réiteach a dhéanamh idir an saol oibre, teaghlaigh 

agus príobháideach agus comhroinnt freagrachtaí cúraim, agus rannpháirtíocht na mban 

sa mhargadh saothair a chur chun cinn, lena n-áirítear trí chúram leanaí atá leormhaith, 

inacmhainne agus ar ardchaighdeán a sholáthar ar aon dul leis na cuspóirí a socraíodh 

ag an gComhairle Eorpach in Barcelona i mí an Mhárta 2002. 

 

31a.  (arna haistriú agus arna cumasc laistigh de mhír nua 27a) 

 

33. Ardú feasachta a dhéanamh maidir le comhionannas idir fir mná agus fir. 

b) Comhionannas LGBTI a chur ar aghaidh: Freagairt ar Liosta Gníomhaíochtaí 

an Choimisiúin d'fhonn comhionannas LGBTI a chur ar aghaidh 
 
DE BHARR AN MÉID SEO A LEANAS: 
 
7. In Airteagal 21 den Chairt um Chearta Bunúsacha an Aontais Eorpaigh, toirmeasctar 

go sonrach aon idirdhealú atá bunaithe ar ghnéas agus ar threoshuíomh gnéasach. 
 
7a.  Toirmeasctar idirdhealú ar fhorais treoshuímh ghnéasaigh freisin faoi dhlí an Aontais i réimse 

na fostaíochta. 
 
3. Thíolaic an Coimisiún liosta gníomhaíochtaí le déanaí chun comhionannas LGBTI a chur 

ar aghaidh ina ndírítear ar chearta daoine LGBTI agus a dteaghlach a fheabhsú agus 
ar chosaint dhlíthiúil daoine LGBTI agus a dteaghlach a áirithiú i réimsí tábhachtacha 
inniúlacht an Aontais; faireachán agus forfheidhmiú láidir a dhéanamh ar chearta láithreacha 
daoine LGBTI agus a dteaghlach faoi dhlí an Aontais; freastal ar shaoránaigh agus 
an éagsúlacht agus an neamh-idirdhealú a chothú; tacú le príomhghníomhaithe atá freagrach 
as cearta comhionanna a chur chun cinn agus a chur ar aghaidh le haghaidh daoine LGBTI 
san Aontas; figiúirí agus fíorais le haghaidh lucht déanta beartas maidir le dúshláin LGBTI 
san Aontas: bailiú sonraí agus gníomhaíochtaí taighde; agus gníomhaíocht sheachtrach: 
saincheisteanna a bhaineann le LGBTI i dtíortha an mhéadaithe, i dtíortha comharsanachta 
agus i dtríú tíortha. 

 
9. De réir suirbhé a rinne Gníomhaireacht an Aontais Eorpaigh um Chearta Bunúsacha (FRA), 

tá bacainní os comhair daoine LGBT6 in AE maidir lena gcuid ceart bunúsach a theachtadh 
agus is minic a dhéantar idirdhealú ina n-aghaidh, go háirithe i réimsí amhail an fhostaíocht, 
an t-oideachas agus an rochtain ar earraí agus ar sheirbhísí. Ina theannta sin, léiríonn 
an suirbhé freisin go bhfulaingíonn roinnt daoine LGBT mar gheall ar fhoréigean agus 
ar chiapadh, agus is minic a thiteann an méid sin amach in áiteanna poiblí. Mar sin féin, 
is annamh a thuairiscíonn íospartaigh cásanna idirdhealaithe, foréigin agus ciaptha 
do na póilíní nó d'údaráis eile. 

 
DÉANANN COMHAIRLE AN AONTAIS EORPAIGH AN MÉID A LEANAS: 

                                                 
6  Daoine leispiacha, aeracha, déghnéasacha agus trasinscneacha. 

23. CUIREANN SÍ IN IÚL GUR DÍOL SÁSAIMH DI gealltanas an Choimisiúin chun 

comhtháthú a áirithiú idir a liosta gníomhaíochtaí chun comhionannas LGBTI a chur 

ar aghaidh laistigh de na Ballstáit agus Treoirlínte na Comhairle chun teachtadh chearta uile 

an duine a chur chun cinn agus a chosaint le haghaidh daoine LGBTI i gcomhthéacs bheartas 

seachtrach AE. 

 

28a  IARRANN SÍ AR AN gCOIMISIÚN EORPACH na bearta a leagtar amach 

ina Liosta Gníomhaíochtaí a chur chun feidhme chun comhionannas LGBTI a chur ar aghaidh 

gan mhoill, chun na Ballstáit a choinneáil ar an eolas go rialta maidir leis an dul chun cinn 

a rinneadh tríd an nGrúpa Ardleibhéil maidir leis an Neamh-Idirdhealú, 

leis an gComhionannas agus leis an Éagsúlacht agus aird [...] a thabhairt ar chearta bunúsacha 

daoine LGBTI nuair a bheidh an tseiceáil maidir le cearta bunúsacha á déanamh ar aon bheart 

atá beartaithe. 

 
29b IARRANN SÍ AR AN gCOIMISIÚN EORPACH tuairisciú a dhéanamh ar an dul chun cinn 

a rinneadh maidir le cur chun feidhme a Liosta Gníomhaíochtaí chun comhionannas LGBTI 

a chur ar aghaidh faoi dheireadh 2016 agus ar bhonn bliantúil ina dhiaidh sin. 

 
28b IARRANN SÍ AR AN gCOIMISIÚN EORPACH dlús a chur leis na hiarrachtaí i réimse 

bailithe sonraí inchomparáide faoi idirdhealú maidir le daoine LGBTI in AE, i réimse 

gníomhaíochtaí ardaithe feasachta spriocdhírithe i bpríomhréimsí, amhail an fhostaíocht, 

an t-oideachas, an tsláinte agus an spórt, agus i réimse an eolais ar chearta agus sa chomhrac 

i gcoinne tuairisciú easnamhach a dhéanamh ar theagmhais idirdhealaithe. 

 

29a.  CUIREANN SÍ IN IÚL GO LÁIDIR, le linn chur chun feidhme na ngníomhaíochtaí chun 

comhionannas LGBTI a chur ar aghaidh, gur cheart don Choimisiún leanúint den chomhar 

leis na Ballstáit, chomh maith le FRA, EIGE agus gníomhaireachtaí AE ábhartha eile, 

an tsochaí shibhialta agus eagraíochtaí idirnáisiúnta ábhartha, lena n-áirítear Comhairle 

na hEorpa, ECFE agus NA. 

 

28c. IARANN SÍ AR AN gCOIMISIÚN EORPACH AGUS AR NA BALLSTÁIT atreisiú 

a dhéanamh ar ghníomhaíocht Comhlachtaí Comhionannais náisiúnta atá ríthábhachtach chun 

comhionannas LGBTI a chur ar aghaidh agus leanúint de bheith ag tacú leis sin, mar aon 

le gníomhaíocht Líonra Eorpach na gComhlachtaí Comhionannais (Equinet). 

IARRANN SÍ AR NA BALLSTÁIT 

 

32. Obair i gcomhair leis an gCoimisiún Eorpach chun a liosta gníomhaíochtaí a chur chun 

feidhme chun comhionannas LGBTI a chur ar aghaidh, trí úsáid iomlán a bhaint as an nGrúpa 

Ardleibhéil maidir leis an Neamh-idirdhealú, leis an gComhionannas agus leis an Éagsúlacht 

chun saincheisteanna ábhartha a phlé agus chun féachaint ar bhealaí nua chun dlús a chur leis 

an dul chun cinn; 

 

32a. Gníomh breise a dhéanamh chun idirdhealú ar fhorais treoshuímh ghnéasaigh agus 

féiniúlachta inscne a chomhrac agus ardú feasachta a dhéanamh chun comhionannas LGBTI 

a chur ar aghaidh. 

 

32b. 

____________________ 

AN IARSCRÍBHINN 

 

Na Tagairtí 

 
1)  Parlaimint na hEorpa 
 

An Rún ó Pharlaimint na hEorpa an 3 Feabhra 2016 maidir leis an Straitéis nua le haghaidh 
Chearta na mBan agus an Chomhionannais Inscne san Eoraip i ndiaidh 2015 2016/2526(RSP) 
 
An Rún ó Pharlaimint na hEorpa an 8 Meán Fómhair 2015 maidir le staid na gceart bunúsach 
san Aontas Eorpach (2013-2014) (2014/2254(INI)) 
 
An Rún ó Pharlaimint na hEorpa an 9 Meitheamh 2015 maidir le Straitéis AE 
don chomhionannas idir mná agus fir i ndiaidh 2015 (2014/2152(INI)) 

 
An Rún ó Pharlaimint na hEorpa an 4 Feabhra 2014 maidir le Treochlár AE in aghaidh 
na homafóibe agus idirdhealú ar fhorais treoshuímh ghnéasaigh agus féiniúlachta 
inscne(2013/2183(INI)) 

 
2) An Chomhairle 
 

Na Conclúidí ar fad ón gComhairle a glacadh maidir leis an athbhreithniú ar Chlár Oibre 
Bhéising don Ghníomhaíocht7, agus na Conclúidí sin a luaitear thíos go háirithe. 
 
Na Conclúidí ón gComhairle maidir le Comhionannas idir mná agus fir sa chinnteoireacht 
(14327/15) 
 
Na Conclúidí ón gComhairle an 11 Nollaig 2014 maidir le comhionannas inscne in AE: 
an bealach chun cinn tar éis 2015. Breithniú ar 20 bliain de chur chun feidhme Chlár Oibre 
Bhéising don Ghníomhaíocht (16891/14) 
 
Treoirlínte chun teachtadh chearta uile an duine a chur chun cinn agus a chosaint do dhaoine 
leispiacha, homaighnéasacha, déghnéasacha, trasinscneacha agus idirghnéasacha (11153/13) 
 
Na Conclúidí ón gComhairle an 7 Márta 2011 maidir leis an gComhaontú Eorpach 
um Chomhionannas Inscne  
(2011-2020) (IO C 155, 25.5.2011, lch. 10) 
 
Na Conclúidí ón gComhairle maidir le gach cineál foréigin in aghaidh na mban agus 
na gcailíní a chosc agus a chomhrac, lena n-áirítear ciorrú ball giniúna ban (9543/14) 

 
 
3)  An Chomhairle Eorpach 
 

Na Conclúidí ón gComhairle Eorpach (26/27 Meitheamh 2014) (EUCO 79/14) 

                                                 
7  http://ec.europa.eu/justice/gender-equality/tools/statistics-indicators/platform-

action/index_en.htm 

http://www.europarl.europa.eu/oeil/popups/ficheprocedure.do?lang=en&reference=2014/2254(INI)
http://www.europarl.europa.eu/oeil/popups/ficheprocedure.do?lang=en&reference=2014/2152(INI)

4) An Coimisiún 
 

-  An Comhionannas Inscne: 
 

Doiciméad Inmheánach de chuid an Choimisiúin maidir le rannpháirtíocht straitéiseach 
don chomhionannas inscne 2016-2019 (14746/15) 
 
Doiciméad Inmheánach Oibre Comhpháirteach de chuid an Choimisiúin agus SEGS 
maidir le Comhionannas Inscne agus Cumhachtú na mBan: Saol na gCailíní agus 
na mBan a Bhunathrú chun Feabhais trí Chaidreamh Seachtrach an Aontais Eorpaigh 
2016-2020 (12249/15) 
 
Doiciméad Inmheánach Oibre de chuid an Choimisiúin: Tuarascáil 2014 
ar chomhionannas idir mná agus fir (6786/15) 
 
Straitéis 2010-2015 de chuid an Choimisiúin le haghaidh comhionannas idir mná agus 
fir (13767/10) 
 
Treochlár an Choimisiúin le haghaidh comhionannas idir mná agus fir (2006-10) (COM 
2006/92 críochnaitheach) 

 
-  Comhionannas LGBTI: 

 
Liosta gníomhaíochtaí de chuid an Choimisiúin d'fhonn comhionannas LGBTI a chur 
ar aghaidh 
http://ec.europa.eu/justice/discrimination/files/lgbti_actionlist_en.pdf 
 

 
5)  Gníomhaireacht an Aontais Eorpaigh um Chearta Bunúsacha 
 

Cosaint i gcoinne idirdhealú ar fhorais treoshuímh ghnéasaigh, féiniúlachta inscne agus tréithe 
gnéis in AE -- Anailís chomparáideach dlí -- Nuashonrú 2015 
 
http://fra.europa.eu/en/publication/2015/lgbti-comparative-legal-update-2015 
 
Suirbhé an Aontais Eorpaigh ar lucht leispiach, aerach, déghnéasach agus trasinscneach, 2014 
 
http://fra.europa.eu/sites/default/files/fra-eu-lgbt-survey-main-results_tk3113640enc_1.pdf 

 
 
6)  An Institiúid Eorpach um Chomhionannas Inscne 
 

An tInnéacs Comhionannais Inscne:http://eige.europa.eu/rdc/eige-publications/gender-
equality-index-2015-measuring-gender-equality-european-union-2005-2012-report 

_______________________ 

 

 


